
चंडीगढ़ (उत्तम हिन्दू न्यूज)-देश के  उत्तरी राज्य पंजाब में वर्ष 2019-20 में डायरेक्ट सैलिंग उद्योग का
कारोबार छह प्रतिशत की वर्ष दर वर्ष शानदार वृद्धि दर्ज करते हुये 523 करोड़ रूपये को पार कर
गया है। एक सर्वेक्षण रिपोर्ट में यह जानकारी दी गई है। ​देश में कार्यरत डायरेक्ट सैलिंग कम्पनियों
की शीर्ष संस्था इंडियन डायरेक्ट सैलिंग एसोसिएशन(आईडीएसए) की ओर से आज यहां जारी इस
रिपोर्ट के  अनुसार पंजाब में गत चार वर्षों में कु ल डायरेक्ट सैलिंग कारोबार में 25 प्रतिशत की
उल्लेखनीय वृद्धि हुई है जो यह दर्शाता है कि यह राज्य न के वल उत्तरी क्षेत्र में डायरैक्ट सैलिंग के
सबसे बड़े बाजारों में से एक है बल्कि कारोबार का यह मॉडल राज्य की जनता के  बीच लोकप्रिय है।
राज्य में इस समय लगभग 1.5 लाख लोग इस डायरैक्ट सैलिंग से जुड़े हुये हैं जो न के वल इन्हें
स्वरोजगार के  अवसर बल्कि एक सतत, स्थायी और अतिरिक्त आय अर्जित करने का भी साधन
उपलब्ध करा रहा है। ​

रिपोर्ट के  अनुसार डायरेक्ट सैलिंग कारोबार के  माध्यम से राज्य को इस अवधि में करों के  रूप में 60
करोड़ रूपये से ज्यादा का राजस्व भी प्राप्त हुआ तथा कारोबार बढ़ने के  सथ इसमें उत्तरोत्तर वृद्धि भी
होगी। पंजाब समेत देश के  अन्य राज्यों में गत अनेक वर्षों से डायरेक्ट सैलिंग कारोबार का दायरा
लगातार बढ़ रहा है। विशेषकर युवा और महिलाएं  इसे अब बेहतर कै रियर के  रूप में अपना रहे हैं। ​ ​ ​

आईडीएसए के  कोषाध्यक्ष, विवेक कटोच ने इस अवसर पर पत्रकारों को सम्बोधित करते हुये कहा
“हम राज्य सरकार द्वारा गत वर्ष डायरेक्ट सेलिंग गाईडलाईन्स ​ अधिसूचित करने के  लिये उसके
आभारी हैं जिससे राज्य में इस कारोबार मॉडल को नियामक स्वरूप और स्पष्टता मिलेगी। हम राज्य
के  खाद्य, नागरिक आपूर्ति एवं उपभोक्ता मामलों के  मंत्री भरत भूषण आशु का विशेष तौर पर धन्यवाद
देना चाहते हैं जिन्होंने पिछली गाइडलाईन्स को लेकर उद्योग की चिंताओं को समझते हुये ‘पंजाब
डायरेक्ट सैलिंग गाइडलाईन्स‘ में कु छ आवश्यक संशोधनों को मंजूरी प्रदान की। हम उद्योगों की
समस्याओं का समाधान करने सम्बंधी राज्य सरकार के  दृष्टिकोण तथा कारोबार करने की सहजता
की दिशा में सकारात्मक कदम उठाने के  लिए भी इसका आभार व्यक्त करते हैं“। श्री कटोच
आईडीएसए के  पूर्व चेयरमैन भी रहे चुके  हैं। ​

आईडीएसए के  महाप्रबंधक चेतन भारद्वाज ने इस अवसर पर डायरेक्ट सैलिंग उद्योग के  विभिन्न
पहलुओं पर प्रकाश डालने के  साथ ही पंजाब सरकार द्वारा ​ डायरेक्ट सैलिंग को लेकर गठित राज्य
निगरानी समिति में आईडीएसए को 'विषय विशेषज्ञ‘ के  रूप में शामिल करने के  लिए खाद्य, नागरिक
आपूर्ति और उपभोक्ता मामले विभाग का आभार व्यक्त किया। उन्होंने कहा “आईडीएसए का राज्य में
निगरानी प्रक्रिया का हिस्सा बनना वास्तव में इस उद्योग के  लिये एक सौभाग्य की बात है तथा यह
राज्य में डायरेक्ट सेलिंग व्यवसाय के  नियामक तंत्र को और मजबूत करने के  लिए अपनी सभी
विशेषज्ञता सेवाएं  प्रदान करेगा“। राज्य की नवम्बर 2020 में अधिसूचित गाइडलाईन्स के  अनुरूप
गठित राज्य निगरानी समिति में राज्य के  विभिन्न विभागों के  वरिष्ठ अधिकारी और सरकार द्वारा
मनोनीत विषय विशेषज्ञ शामिल हैं तथा इनमें आईडीएसए भी एक है। ​

इस अवसर पर राज्य सिविल सेवा अधिकारी और राज्य के  खाद्य, आपूर्ति एवं उपभोक्ता मामलों के
विभाग के  उपभोक्ता संरक्षण अधिनियम विभाग के  उप सचिव इंदर पाल, अतिरिक्त निदेशक
सिमरजोत कौर तथा डायरैक्टर सैलिंग उद्योगों के  प्रतिनिधि भी मौजूद थे।

 

TRENDING ARTICLES

Related Articles

आज रात से फिर लगेगा lockdown, सरकार ने

की घोषणा 

ICC ने जारी किया T20 world cup का पूरा

शेड्यूल, अपने पहले ही मुकाबले में पाकिस्तान से

चुनाव 2022: कर्नल अजय कोठियाल होंगे CM पद

का चेहरा, अरविंद के जरीवाल ने किया ऐलान 

राहत: अफगान नागरिकों को आपातकालीन वीजा

देगा भारत, जल्द एं ट्री  के  लिए बनाया नया नियम

https://m.uttamhindu.com/article/there-will-be-a-lockdown-again-from-tonight-the-government-announced/192942?utm=trendingarticles_amp
https://m.uttamhindu.com/article/icc-has-released-the-full-schedule-of-t20-world-cup-india-will-face-pakistan-in-its-very-first-match/192931?utm=trendingarticles_amp
https://m.uttamhindu.com/article/election-2022-colonel-ajay-kothiyal-will-be-the-face-of-the-post-of-cm-arvind-kejriwal-announced/192945?utm=trendingarticles_amp
https://m.uttamhindu.com/article/relief-india-will-give-emergency-visa-to-afghan-citizens-new-rule-made-for-early-entry/192932?utm=trendingarticles_amp
https://m.uttamhindu.com/article/police-launched-special-checking-drive/192403?utm=relatednews
https://m.uttamhindu.com/article/give-a-gift-to-sister-by-buying-gold-on-phonepe/192949?utm=ampnext

